
				এই পাতাটির মুদ্রণ সংশোধন করা প্রয়োজন। 
গত যুগের প্রিয়ার হাসি অশোক-শোণিমায় চোখে তোমার পড়ে না আজ ! হায় গো কবি, হায় । অতীত-স্মৃতি-রক্তে লেখা দেখেও লিপিখানি আদর ক’রে শুধালে না একটি কুশল বাণী ? ফুলের ভাড়ার ঘরে তোমার রেখেছিলেম মধু ; অবশেষে মধুত্রতেই বিলিয়ে দিলেম বঁধু! ডাকতে এসে দখিন মোর পায় নি তোমার সাড়া ! গৃহের মাঝে ব্যস্ত কাজে ছিলে আপন-হারা !
বন্দনাতে নন্দিত নয়,—পুষ্পিত মোর বাণী — কুষ্ঠিত তাই বিকাশ সখা, ব্যর্থ লিপিখানি । উষর নিদাঘ আসলে এবার—ভাব বে সোজাসুজি, শীতের পরেই হঠাৎ অকাল গ্রীষ্ম এলো বুঝি ! পাজির পাতায় খুজে তখন আমার আগমন— অবজ্ঞাত এই অতিথির শুভাধিবাসন ।
তবু আমি আস্ব-যাবে ধরার আঙিনাতে, নতুন ক’রে খুজি বো তোমায় মিলতে তোমার সাথে । জীবন-খাতার পাতায় তোমার একটি বছর হায়, মধুৎসবের মদির স্মৃতি-শূন্ত গেল ভাই । তোমার অভাব নিয়ে এবার যাচ্ছি তবে ফিরে ; ব্যথিত শ্বাস রেখে গেলেম আতপ্ত সমীরে ॥

	        এই পাতাটি অন্য কোনো ভাষায় উপলব্ধ নয়।

